
ABSTRAK 

 

Kajian ini merupakan kajian mengenai peranan penajaan dalam aktiviti seni di 

Kampung Budaya Sarawak. Penekanan kajian ini diberikan kepada penelitian tentang 

penajaan dalam aktiviti seni yang mendapat dana daripada pelbagai bentuk untuk 

menjayakan aktiviti yang dijalankan. Kajian ini amat penting bagi memahami lebih 

mendalam mengenai peranan penajaan. Kajian ini juga, mendapati bahawa organisasi 

seni telah mengatur strategi untuk mendapatkan dana dalam acara yang dijalankan. 

Penajaan amat penting kepada organisasi seni kerana ia merupakan penggerak utama 

kepada organisasi tersebut. 

ABSTRACT 

 

This research is about the study on role of sponsoring in arts activity in Sarawak 

Culture Village. This study emphasis the scrutiny on sponsoring in activities that were 

carried out. The study is very important to understand more detailed on role of 

sponsoring. The strategy of organisation has been arranged in order to get fund or 

donations events that were carried out. The purposes of sponsoring is very important 

because that was a prime mover to organisation. 

BAB I: PENGENALAN 

 

Pengenalan 

Kajian ini adalah mengenai peranan penajaan dalam aktiviti seni di Kampung 

Budaya Sarawak. Kajian ini mencerminkan sejauh mana peranan penajaan menjadi 

semakin penting untuk organisasi seni menjalankan sesuatu aktiviti agar mendapat 

kerjasama dari pihak penajaan dan aktiviti yang dilakukan itu berjaya dengan baik, malah 

faedah bersama juga akan diperolehi oleh syarikat penajaan melalui promosi iklan 

barangan mereka. Antara subtopik yang utama dibincangkan ialah Latar Belakang 

Kajian, Lokasi Kajian, Objektif Kajian, Permasalahan Kajian, Kerangka Konsep, 

Manfaat Kajian dan Rumusan.  

 

Latar Belakang Kajian 

Dalam kajian yang dijalankan ini, pengkaji ingin melihat kajian yang berkaitan 

peranan penajaan dalam aktiviti seni. Peranan penajaan ini adalah amalan 

mempromosikan kepentingan syarikat dan jenamanya dengan meletakkan mereka kepada 

perkara yang berkaitan. Setiap organisasi seni yang membuat persembahan mereka 

banyak memerlukan penyumbangan dana dari mana-mana syarikat besar mahupun kecil 

yang tertentu untuk memberi tajaan secara percuma atau syarikat itu sendiri yang  

membuat perjanjian seperti perjanjian kontrak untuk meningkatkan imej mereka kepada 

orang ramai. 

Oleh yang demikian, kajian ini dijalankan kerana pengkaji ingin mengetahui lebih 

jelas lagi tentang penajaan yang diperolehi oleh organisasi seni Kampung Budaya 

Sarawak. Sebagai contohnya, organisasi seni Kampung Budaya Sarawak, 

kebergantungan organsasi seni mereka bergantung sepenuhnya ataupun tidak kepada 

penajaan. Hal ini demikian kerana, sesebuah organisasi seni memerlukan penajaan untuk 

melaksanakan aktiviti mereka agar berlangsung sesuai dengan apa yang dirancang, secara 

amnya aktiviti organisasi seni ini dapat membantu mempromosikan syarikat yang 

memberi tajaan itu. 

Pengkaji membuat kajian ini kerana ingin mengetahui lebih jelas lagi tentang 

penajaan yang diperolehi oleh pihak organisasi seni Kampung Budaya Sarawak sama ada 

organisasi seni itu mempunyai masalah untuk mendapatkan penajaan. Hal ini demikian, 

ramai organisasi-organisasi seni yang sedang berlumba-lumba untuk mendapatkan 

penajaan untuk aktiviti seni yang dijalankan. Di sini juga, pengkaji ingin mengetahui 

adakah organisasi seni kampung budaya Sarawak merancang dan menyusun strategi 

dengan baik untuk mendapatkan penajaan daripada badan-badan korporat.  

Idea-idea ini timbul kerana, pengkaji mendapati untuk memperolehi sesuatu 

penajaan dalam sesetiap aktiviti seni yang dijalankan tidak semudah yang disangkakan. 

Peta 1: Negeri Sarawak 

  (Sumber: hope.cdc.com.my) 

Latar belakang Sejarah Sarawak  

Sarawak dikaitkan dengan nama Batang Sarawak atau Sungai Sarawak. 

Penemuan dan peninggalan sejarah di gua niah seperti tembikar, alat perkakas yang 

diperbuat daripada batu, serta lukisan pada dinding gua membuktikan Sarawak sebagai 

negeri terawal yang didiami oleh manusia di Asia Tenggara. Negeri Sarawak ini ditadbir 

oleh kesultanan Brunei. Penempatan terawal Sarawak adalah di Asia Tenggara Gua Niah. 

Pada awalnya Sarawak ini ditadbir oleh kesultanan Brunei sejak abad ke- 15 yang 

membahagikan Sarawak kepada beberapa unit jajahan yang ditadbir oleh seorang 

pembesar yang mempunyai kuasa autonomi. Sebagai contohnya, sungai Skrang ditadbir 

oleh Syarif Sahap dan Sungai Sarawak pula ditadbir oleh Pangeran Mahkota. Masyarakat 

Sarawak ini mempunyai 27 kumpulan etnik di Sarawak yang mempunyai bahasa, cara 

hidup, dan budaya yang berbeza. 

 

Lokasi Kajian 

Pengkaji membuat kajian di Kampung Budaya Sarawak. Kampung Budaya 

Sarawak terletak di Pantai Damai, Santubong hanya 32km dari Bandar kuching. 

Kampung Budaya Sarawak merupakan tempat yang terbaik untuk mengenali budaya dan 

cara hidup masyarakat setempat.  

Kampung Budaya Sarawak dibuka secara rasmi pada tahun 1990 dan 

dibangunkan di atas tanah seluas 17 ekar iaitu mampu memberikan pengalaman terindah 

kepada Rumah Penan pengunjung yang mahu merasai sendiri gaya hidup serta kediaman 

sebenar masyarakat unik tersebut. Rumah Melayu perkampungan ini juga mempunyai 

sebuah pentas dimana pengunjung boleh menyaksikan persembahan tarian tradisional 

berbagai kaum, sebuah restoran dan kedai kraftangan. Selain itu pengunjung boleh 

melangsungkan perkahwinan di Kampung Kebudayaan Sarawak dan mengikuti gaya 

tradisi kaum Iban, Melayu, Bidayuh atau Orang Ulu. Rumah panjang yang terdapat 

disana mempunyai deretan bilik-bilik yang bersebelahan yang disambungkan dengan 

sebuah ruang serambi yang panjang yang digunakan untuk aktiviti-aktiviti seperti 

mengukir kayu dan menganyam bakul. 

Kampung Budaya Sarawak juga digelar sebagai „Museum Kehidupan‟ yang 

dibangunkan untuk memelihara dan mempamerkan warisan kebudayaan dan kesenian 

Negeri Sarawak.  Ini kerana setiap replika rumah-rumah kaum etnik ini terdapat orang 

yang memakai pakaian tradisional yanag mengikut jenis etnik masing-masing. Kampung 

Budaya Sarawak merupakan tempat yang terpilih untuk menjalankan festival pada setiap 

tahunnya, sebagai contoh Rainforest World Music Festival, Soulstar, World Harvest 

Festival dan sebagainya. Di mana untuk menjalankan festival ini pengurus acara amat 

memerlukan pendanaan yang besar untuk menjalankan aktiviti ini supaya lebih menarik 

lagi dan dikenali oeh orang ramai. 

Peta 2: Lokasi Kajian Kampung Budaya Sarawak 

(Sumber: www.malaysiahotels.com.my) 

http://www.malaysiahotels.com.my/

Permasalahan Kajian 

Permasalahan kajian dalam penyelidikan ini adalah berkaitan dengan peranan 

penajaan dalam aktiviti seni. Penajaan ini wujud kerana ia penting untuk sesuatu acara 

kesenian yang dijalankan itu berjalan dengan baik. Permasalahan yang wujud kerana 

sesebuah organisasi seni terpaksa bersaing untuk dengan organisasi seni lain untuk 

mendapatkan penajaan. Oleh itu, strategi yang digunakan haruslah berkesan agar 

penajaan yang diinginkan itu dapat memenuhi keperluan organisasi tersebut. 

Disini pengkaji melihat bahawa pihak penajaan telah memberi manfaat atau 

timbal balik kepada organisasi seni. Oleh itu, faedah yang disumbangkan oleh pihak 

penajaan akan dimanfaatkan sebaik mungkin. 

Selain itu, pengkaji mendapati bahawa jika tiadanya konsep penajaan ianya akan 

menyukarkan organisasi seni untuk membuat persembahan dengan berjaya. Oleh itu, 

tidak mudah bagi sesebuah organisasi seni untuk mendapatkan penajaan, kerana 

organisasi seni terpaksa menempuhi pelbagai cabaran dan halangan dalam memperolehi 

penajaan untuk sesuatu aktiviti yang dijalankan.  

Perkara-perkara inilah yang menguatkan lagi penyelidik ingin mengkaji masalah-

masalah tersebut kerana pengkaji berharap dapat mencari jalan penyelesaian yang dapat 

membantu menyelesaikan masalah-masalah itu nanti. Selain itu, pengkaji berharap orang 

ramai akan sedar bahawa penajaan adalah penting untuk mengerakkan sesuatu  

aktiviti yang dijalankan kerana organisasi seni yang berjalan lancar itu kebergantungan 

kejayaan mereka hanya pada penajaan. 

Sekiranya, organisasi seni ingin mendapatkan penajaan ia perlulah mematuhi 

syarat yang telah ditetapkan oleh syarikat penaja tersebut. Keadaan ini akan menyukarkan  

organisasi seni. Perkara-perkara inilah yang mendorong pengkaji ingin mengkaji masala-

masalah tersebut supaya pengkaji dapat mencari jalan penyelesaian yang akan membantu 

menyelesaikan masalah-masalah itu nanti. Selain itu, pengkaji juga ingin menyedarkan 

bahawa peranan penajaan sangat penting untuk sesuatu pertubuhan organisasi seni. 

 

Persoalan Kajian 

Tujuan kajian ini adalah untuk mengenalpasti peranan penajaan  dalam aktiviti 

seni. Cara yang terbaik dilakukan oleh penajaan adalah memberi pembiayaan atau tajaan 

yang khusus terhadap organisasi seni untuk membuat persembahan. Persoalan yang 

wujud kepada pengkaji semasa menjalankan kajian ini adalah seperti berikut. 

(i) Bagaimanakah cara organisasi seni mengatur strategi untuk bersaing 

memperolehi penajaan? 

(ii) Apakah bentuk penajaan yang diperolehi daripada penaja dan faedah 

timbal balik yang diberikan oleh pihak kampung budaya Sarawak kepada 

syarikat penajaan? 

(iii) Apakah kekangan dan halangan yang dihadapi oleh pihak kampung 

budaya Sarawak untuk memperolehi penajaan? 

 

Objektif Kajian 

Setiap kajian yang dijalankan pasti mempunyai objektifnya yang tersendiri. 

Begitu juga dengan kajian yang dijalankan ini. Pengkaji telah memilih beberapa objektif 

yang pengkaji rasa sesuai dengan kajian yang dibuat. Tujuan pengkaji menjalankan 

kajian ini adalah ingin mengetahui lebih jelas tentang peranan penajaan yang dimainkan 

oleh aktiviti seni. Hal ini pengkaji merasakan keberkesanan program organisasi seni yang 

dijalankan adalah bergantung sepenuhnya kepada hasil tajaan. Antara objektif kajian ini 

adalah. 

(i) Mengkaji Strategi yang digunakan oleh pihak Kampung Budaya 

Sarawak untuk mendapatkan penajaan. 

(ii) Mengkaji bentuk penajaan yang diperolehi dari penajaan dan timbal 

balik yang diberikan oleh pihak Kampung Budaya Sarawak kepada 

syarikat penaja. Ini bertujuan untuk melihat lebih jelas tentang 

organisasi seni menggunakan faedah apabila memperolehi pendanaan 

daripada badan-badan korporat. 

(iii) Mengetahui cabaran organisasi seni untuk mendapatkan penajaan. 

Kerangka Konsep 

Kerangka konsep sangat penting kepada pengkaji kerana ia berfungsi sebagai 

panduan dalam menjalankan sesuatu kajian. Selain itu kerangka konsep juga membantu 

kajian ini berjalan dengan sebaik mungkin dan tidak akan terpesong daripada tajuk kajian 

pengkaji iaitu peranan penajaan dalam aktiviti seni di Kampung Budaya Sarawak yang 

digunakan dalam kajian ialah konseptual teorikal yang diambil daripada pendapat 

pengkaji masa lampau. Konsep teori tersebut ialah berkaitan dengan peranan penajaan 

dalam aktiviti seni. Oleh yang demikian konsep yang dipilih adalah sangat bersesuaian 

digunakan sebagai panduan untuk membantu dalam menyelesaikan masalah kajian dan 

seterusnya membantu mencapai objektif-objektif kajian. Antara konsep yang dipilih 

adalah kepimpinan dan organisasi, konsep hubungan peribadi, penajaan media, kategori 

tajaan, target kompeni dan timbal balik. 

 

Penajaan 

Menurut Meenaghan (1983), telah mentakrifkan penajaan sebagai “the priovision 

of assistance either financial or in-kind to an activity by a commercial organization for 

the purpose of achieving commercial objectives.” (h.18). Iaitu sesuatu bentuk pemberian 

atau sumbangan sama ada dari segi kewangan dan barangan peralatan yang 

disumbangkan oleh syarikat penaja bagi mencapai objekif syarikat mereka. 


